
De Kritekoer jiergong 69 nr. 1        

Wat sit der yn de koer?   

Programma 2023-2024  

*Seist-N = Noorderlichtkerk, Zeist; Utrecht-B = Bijnkershoek, Utrecht 

 

Meidielingen bestjoer 

Leden dy ‘t harren jierbydrage noch net betelle hawwe, krije hjir in brief oer fan 

de ponghâlder. 
 

Fryske tsjerketsjinst yn Seist 

Op snein 25 februari 2024 is der wer in Fryske tsjerketsjinst yn de 

Menistestjerke yn Seist. Foarganger is Yko van der Goot.  

Adres: Doopsgezinde Gemeente, Pauw van Wieldrechtlaan 29A , 3701 ET Zeist; 

Tiid: De tsjinst begjint om 16:00 oere. 
 

Keninklik Frysk Boun om Utens (www.fryskbutenfryslan.frl)  

Leden fan alle kriten binne wolkom op de Algemiene Gearkomste en de 

Moetings- en Ynspiraajse-middei fan it Boun op sneon 16 maart 2024 yn 

doarpshûs ‘De Schalle’ yn Nijeveen. Wy binne te gast by de 100-jierriche krite 

‘Waling Dijkstra’ fan Meppel. De ynrin is fanôf 10:00 oere en de AG begjint om 

10:30 oere. Nei de lunsj folget in nijsgjirrich ferhaal troch trije sprekkers oer de 

Fryske skriuwer Waling Dijkstra; ien fan de sprekkers is syn oerpakesizzer. 

Dêrnei it jubileumprogramma fan Meppel mei singer-songwriter Piter Wilkens. 

Fanôf 18:15 oere wurdt de dei ôfsluten mei in sineesk miel. Foar mear 

ynformaasje, lykas oer kosten, en foar opjefte op uterlik 10 maart 2024, graach 

kontakt opnimme mei Jan Piet Bergmans. 

  

Datum Lokaasje* Begjintiid Programma 

sneon  

2 mrt. 2024 
Seist-N 

14:00 

oere 

Kabaret: Hymp Hamp Teater mei har 

programma ‘It tredde Portret’. 

Sjoch side 8 en 9  

sneon  

6 apr. 2024 
Seist-N 

14:00  

oere 

Musyk: in muzikale middei  fersoarge 

troch musykduo Friersk 

http://www.fryskbutenfryslan.frl/

Ledenijs  

Wy begroetsje in nij lid fan ús krite: frou Meike de Vries út Bunnik. Fan herte 

wolkom en hooplik oant sjen yn Seist! 

 

Fan de foarsitter 

Dit is dan de earste Kritekoer yn it nije jier. It is no wer droech bûtendoar, 

gelokkich mar. Ik woe noch efkes wat takjes fan de wylde klimop ôfsnije. Ik 

kaam bûten en seach dat de rodendrum (of rododendron) al wer oan it 

bloeien is! Juster stienen de knoppen al op it punt om út te barsten en hjoed 

is it al wer sa fier. De snieklokjes en krokussen bloeie al fan 30 desimber ôf. 

Mei de froast seagen dy der wat suterich, mar no is it allegear wer prachtich 

yn de tún! 

 

Op ús nijjiersgearkomste wienen nochal wat leden oanwêzich. Fijn, dat der 

safolle minsken wienen. It wie och sa noflik. Moai, dat sommige leden in 

ynbring hienen! No sjogge wy mekoar wer op 2 maart. En dan is it wer yn ‘e 

middei. Hooplik sjogge wy in soad leden of famylje, want dan komt 

Hymphamp Theater by ús. Wy hawwe harren faker by ús hân. De earste 

kear noch yn de Bijnkershoek. Dat is al wer in skoftke lyn! Ek binne se letter 

noch in kear west. Ik tink, dat it doe yn Seist wie. Wy hoopje, dat wy no wer 

in soad leden sjogge! 

 

Dizze kear mar in koart stikje, want ik bin  

in bytsje let mei myn praatsje en de  

Kritekoer moat hast fuort om neisjoen te  

wurden! Ik winskje jimme allegearre it bêste 

ta en allegearre, dy ’t siik binne fan de gryp,  

of oare kwaaltsjes en sykten hawwe:  

folle sterkte en betterskip. 

 

Mei in golle groet fan 

 

Pietie Westdijk-Kaastra 

Ferslach nijjiersgearkomste op 13 jannearis 2024 

De middei yn De Bijnkershoek begûn mei it nijjierspraatsje fan ús foarsitter:   

“Allegear tige wolkom op ús nijjiersgearkomste. Wy binne bliid dat der safolle 

leden oanwêzich binne. Wolkom oan ús gast Liesbeth, sy sil ús op de piano 

begeliede mei it sjongen. Ek wolkom oan Frans, dy’t Gerrita helpt by it printsjen 

fan de Kritekoer. 

Folle lok en seine en sûnens tawinske yn it nije jier! Dat jildt fansels ek foar ús 

leden, dy’t hjir, om watfoar reden dan ek, net mear komme kinne. Wy tinke oan 

harren en libje mei harren mei.  

Ik ha jimme by it binnen kommen net in hân jûn. De reden is de folgjende. Ik rin 

al hast twa jier yn it sikehûs mei lymfeklierkanker. Ik ha yntusken in hiel trajekt 

ôfrûn en krij noch ynfuzen. It giet aardich, mar de spesjalist hat mei klam sein, 

dat ik foarsichtich wêze moat. Ik bin noch hiel fetber foar alderhande 

kwaaltsjes. Dat sadwaande. 

Yn it ôfrûne jier is op 22 jannewaris ferstoarn ús lid Sjol Brevoort-de Groot út 

Wijk bij Duurstede. Sille wy har, en alle famylje of bekenden dy’t it ôfrûne jier 

ferstoarn binne, betinke mei in eagenblik stilte? Sa mooglik steande. 

Ik wol beslute mei in gedicht fan Froukje Annema-Noordenbos. Dit gedicht 

‘Nijjiersmoarn’ hat al earder yn de Kritekoer stien, mar ik fyn it wol tapaslik.” 

 

Nei it praatsje fan de foarsitter bringe wy in toast út op it nije jier. Wy sjonge it 

Frysk folksliet en oare Fryske ferskes. De sjongerij wurdt ôfwiksele mei lytse 

foardrachten fan de leden. Trieneke Vos en Ida Knobbe spylje de postrinners 

Sibbeltsje en Sijke, dy’t in Sinteklaaspakketsje besoargje foar de kriteleden yn de 

Bijnkershoek); Gerrita docht de sketch ‘Der wie ris in âld wyfke’, Nieske van der 

Woude  draacht foar út it boekje ‘Ik woe dat ik in Drint wie’ fan Carla van der 

Heijde & Rients Gratama; Jan Piet lêst it ferhaal ‘Den Bedrieger Bedrogen’ foar 

fan Rink van der Velde. Richtsje de Jong bringt noch in bysûndere nijjierswinsk. 

 

Dan is it tiid foar sop, trije soarten stamppot en in neigesetsje. Wy hawwe tige 

lekker iten! Pietie hat de meiwurkers fan De Bijnkershoek en pianiste Liesbeth in 

attinsje jûn foar harren wurk en ynset.    

 

Jan Piet 

De nijjiersjûn fan de Fryske Krite 

Sneon 6 jannewaris wie it aardich fol yn De Bijnkershoek. Elkenien hie tink 

wol ferlet fan geselligens. 

Myn nije kollega Sibbeltsje Poepjes hie der oer ferteld en sy hope dat it noch 

mooglik wêze soe om derhinne. Se woe graach wer ris Frysk prate. En tafal 

net bestiet, wie der in oplossing om derhinne. Hoe kin it sa wêze: der wie 

krekt in let pakje út Spanje kommen foar it Kritebestjoer en – hiel bysûnder 

– it wie fan Sinteklaas en Piet. (Swarte Piet meist hjoed-de-dei net mear 

sizze, mar it is wol deselde persoan.) 

Blinder! It pakje lei noch yn de sintrale. Ik hie hielendal fergetten om it yn 

har tas te dwaan. De auto wie net beskikber, dat it iennichste dat oerbleau 

was, op ‘e fyts nei Utert. Lokkich wie ik noch krekt op ‘e tiid foar de útwreide 

taljochting fan Sibbeltsje op har earste 

dei by Post NL; se hie al trije flaters 

makke, fertelde se! It pakje koe se no 

gelokkich oerlangje oan foarsitter 

Pietie, dy’t oanbea om it te iepenjen (in 

boek?). De ynhâld foel tige yn ‘e smaak: 

in Frysk bierfiltsje foar elkenien. 

Applaus! 

 

En no’t ik der dochs wie, koe ik bliuwe. 

Gesellich! Nijsgjirrige sketches, Fryske 

sankjes, moaie piano-begelieding, 

lekkere drankjes en fansels in moai 

oanklaaide seal mei klearmakke tafels 

foar it lekkere stamppôtmiel letter op 

‘e middei.  

Ik bin it iens mei Sibbeltsje: it bestjoer 

hat alle war dien en de middei wie tige 

de muoite wurdich. 

 

Groetnis fan Sijke út Bunnik 

Sijke en Sibbeltsje fan Post NL 

It bestjoer fan SELSKIP MEI INOAR IEN 

nûget jimme út foar in bysûndere middei mei 

 

Hymphamp 

Theater 

 

mei har nije programma  
 

‘It tredde Portret’ 
Dit selskip stiet boarch foar prachtige types en moaie lieten.  

Se har hjir in soad sukses mei en de resinsjes binne tige goed! 

It team bestiet út twa akteurs: Jelmar Hoekstra en Fokke Plantinga.  

Sy ha elkoar fûn yn it meitsjen fan prachtige komyske sketsen.  

It liedt ta moai kabaret. De akteurs ha in protte stipe fan de muzikanten Paul 

Siemensma en Geert Nauta. 

 

 

 

 

 

 

 

Ferlotting: Yn it skoft fan de foarstelling wurde lotten ferkocht. 

Nei it twadde diel fan it programma hawwe wy in gesellige neiset  

en meitsje wy de priislotsjes bekend. 

Kom allegearre en fersit dizze middei net! 

 

 

          

 

 

 

 

 

  

  

Datum:   sneon 2 maart 2024 

Oanfang:   14:00 oere 

Eintiid:    om 17:00 oere hinne 

Ynrin:    fanôf 13:30 oere; earste konsumpsje fergees 

Plak:    Noorderlichtkerk, Bergweg 92b,  Seist 

Kosten:   € 15,00 

Fryske taksy:     uterlik tiisdei 27 febrewaris opjaan, sjoch side 11. 

   

 

Dizze middei ek ferkeap  

healsliten Fryske boeken 

In podcast oer Hylke Speerstra 

De Leeuwarder Courant hat in podcast makke oer Hylke Speerstra (87). De 

podcast ‘Testamint fan de siel’ is de neilittenskip fan dizze skriuwer. Dy wie 

der al yn wurden, mar is der no ek yn lûd.  

    

In podcast is in lûdsbestân dat 't jo fia ynternet of mei help fan apps 

belústerje kinne op jo telefoan, kompjûter of tablet. Se binne tige populêr, 

omdat se sa maklik te beharkjen binne op it plak en tiidstip dat jo it bêste 

útkomt. Hast oer elk ûnderwerp wurde podcasts makke. Boppedat binne se 

meastentiids fergees. In soad minsken harkje dernei om te ûntspannen, 

bygelyks foar it sliepen gean. Mar ek ûnder it kuierjen, húshâlden, autoriden 

of sporten wurde se harke. (Boarne: webside omrop Max). 

 

Hylke Speerstra is ien fan de grutste skriuwers en ferhalenfertellers fan 

Fryslân. Syn lêste boek hie as titel “Testamint fan de siel”. Martine van der 

Steege fan de LC woe witte wat him driuwt. Yn fjouwer ôfleveringen – fan 

elk ien oere - jout er himsels bleat. Dizze podcast hjit ‘in testamint fan 

Hylkes siel’. De ôfleveringen binne 1: Ferhalen fertelle; 2: Taal; 3: De moaiste 

ferhalen en 4: It lêste boek, en no? 

Ik ha se alle fjouwer mei nocht belústere. Alle ôfleveringen wurde ôfsluten 

mei de fraach: hokker boek moatte de Friezen echt lêze? Dit binne de 

boeken dy’t Speerstra neamd hat: 

 

1. Feroaring fan lucht (Rink van der Velde, 1971, 17e pr. 2014) 

2. In Memoriam (1968, dichtbondel,  Douwe Tamminga) 

3. De reade boarre (Trinus Riemersma, hertaling Jetske Bilker 2022) 

4. De wuttelhaven del (Steven de Jong, 1989)                       

 

Dit is de link nei de podcast: https://lc.nl/friesland/Hylke-Speerstra-87-

vertelt-in-vierdelige-podcast-zijn-levensverhaal-28743963.html.  

Of sykje mei Google op ‘podcast Hylke Speerstra’. 

 

Jan Piet 

https://lc.nl/friesland/Hylke-Speerstra-87-vertelt-in-vierdelige-podcast-zijn-levensverhaal-28743963.html
https://lc.nl/friesland/Hylke-Speerstra-87-vertelt-in-vierdelige-podcast-zijn-levensverhaal-28743963.html


DE KRITEKOER febrewaris 2024                                                      11 

Ferfier nei kritemiddei of kritejûn 

Wy hawwe mei inoar ôfpraat, dat elkenien nei elke gearkomste komme 

kinne moat. Dêrom ride der nei alle kritemiddeis en kritejûnen auto’s  

dy’t jo ophelje kinne: Fryske taksy’s!  

Om mei te riden kinne jo jo opjaan by Trieneke Vos (030 – 691 6081), uterlik 

op de tiisdei foar de gearkomste. Wurdt de tillefoan net opnommen? 

Besykje it dan letter noch in kear,  

of sprek dizze boadskip yn: “Mei …….. Ik wol kommende sneon graach 

meiride mei de Fryske taksy. Myn telefoannummer is ……. “ 

Wy soargje foar it nedige tal auto’s. Jo wurde ophelle by de foardoar en krije 

te hearren hoe let jo klear stean moatte.   

Wolle jo ek wol in kear Fryske-taksy-sjauffeur wêze of hawwe jo nochin 

plakje oer yn de auto? Jou dit dan troch oan it bestjoer of nim sels in oar 

kritelid mei!   

                  

Elkenien kin meidwaan, wy binne Mei Inoar Ien! 

  

Fo
to

: w
w

w
.lc

.n
l 

Advint, in middei foar de Krysttiid 

op 9 desimber 2023 

In moaie opkomst foar dizze middei, sei Pietie 

Westdijk by de iepening. Der wienen 22 leden. Wy 

ha earst lekker smikkele: poeiermolke – fan de 

keuken fan Bijnkershoek – mei in stikje boffert. 

Ien wie bakt troch Harke en ien troch Pietie. Nei it 

sjongen fan it Frysk folksliet hat Gerrita in moai 

ferhaal foarlêzen. De titel wie ‘Krystiid yn ‘e 

pastorij’. It is yn Nederlânsk skreaun troch Frouwien Klaassens-Perdok en 

Gerrita hat it oerset. Ut de boekjes mei Krystferskes ha wy sawol Fryske, 

Nederlânske as Ingelske lieten songen. Trieneke hat in gedicht oer de winter 

foarlêzen: ‘Winterwille’ skreaun troch Doeke Miedema.  

Hjirnei ha wy wer Krystferskes songen en doe wie it tiid foar in kwis. 

Trieneke hie 10 sprekwurden en siswizen op in rychje set. Hjirachter stienen 

10 betsjuttingen, wy krigen de opdracht “Sykje by elk sprekwurd of siswize 

de goede betsjutting”. Dit foel noch net ta. Der wie mar ien mei alles goed. 

(Fierderop yn de Kritekoer is de kwis opnaam).  

Nieske van der Woude út Culemborg hie krekt in ferslach krigen fan de 

aktiviteiten fan it hostel yn Labanyadeipur, India. Famylje van der Woude 

hat dêr 50 jier lyn in pear jier wurke. It kontakt is altiten bleaun. Nieske hat 

dit ferslach foarlêzen en dat makke ús bewust fan de rykdom hjir yn it 

westen. Nei it mei-elkoar sjongen fan de kanon ‘Winterwinsk’ (tekst Gerrita,  

wize: Rosen fra Fyn) wie it fjouwer oere. It wie in gesellige, noflike en 

sfearfolle middei. Pietie sei by de sluting gearfetsjend: “Tank foar dizze 

geweldige middei”. 

 

Jan Piet 

Kwis fan de advintsmiddei               

 

Hjirûnder stean 10 sprekwurden en siswizen en 10 bestjuttingen. 

Sykje by elk sprekwurd of siswize (sifer) de goede betsjutting (letter).  

 

1. Dy’t apels fart, dy ‘t apels yt. 

2. Men moat de hân net tusken beam en bast stekke.  

3. Dy’t byt hat, dy moat ophelje. 

4. It fet wol altyd boppe wêze. 

5. In goed Fries lûkt it mes twaris. 

6. Earst in kouwe en dan in fûgel. 

7. Men hat it faak slimmer mei de niten as mei de luzen. 

8. Elk skot is gjin einfûgel. 

9. In spjelde hat ek in kop. 

10. Alde tsjerken hawwe tsjustere ruten. 

 

a. Hy driget earst, mar help dat net, dan raamt er ta. 

b. Strideraasje tusken man en frou moat men jin net mei ynlitte. 

c. Earst in bestean en wente en dan pas trouwe. 

d. Alde minsken hawwe faak minne eagen. 

e. In lyts bern kin likegoed lestich wêze. 

f. De kok foarsjocht himsels yn ‘e keuken.  

g. Men moat it izer smeie as it hyt is. 

h. De ‘grutten’ wolle altyd baas spylje. 

i. Mei de feinten is wolris minder maklik 

om te gean as mei de bazen. 

j. Net alles wat men ûndernimt, berikt syn 

doel. 

 

De oplossing stiet op side 14. 

Wêrom’t de bargen wrotte! 

Der wie ris in âlde, âlde frou. Se fage it hûs en fûn in houten duitsje. Dêr 

kocht se in pûn moal foar. En se bakte fan dat moal in dikke pankoek. De 

pankoek sprong oerein en út 'e panne. Hy krûpte troch de skoarstien en doe 

ûnder de hage. 

Der kaam in âld man oan. Hy sei: 'Pankoek, pankoek, wêr komsto wei?' 

De pankoek antwurde: 'Ik krûpte út 'e fette panne, krûpte troch de 

skoarstien en ûnder de hage en slûpte in âld wyfke foarby’. 

Doe kaam de pankoek in weinfol minsken tsjin. De minsken seine: ‘Pankoek, 

pankoek, wêr komsto wei?’ De pankoek antwurde: ‘Ik krûpte út 'e fette 

panne, krûpte troch de skoarstien, krûpte ûnder de hage en slûpte by in âld 

wyfke en in âld man lâns.' 

Doe kaam de pankoek in tsjerke fol minsken tsjin. De minsken seine: 

‘Pankoek, pankoek, wêr komsto wei?’ De pankoek andere: ‘Ik krûpte út 'e 

fette panne, krûpte troch de skoarstien, krûpte ûnder de hage en krûpte by 

in âld wyfke lâns, in âld man en in weinfol minsken.' 

Doe kaam de pankoek by in âld baarch yn it fjild. Dy sei: ‘Pankoek, pankoek, 

wêr komsto wei?’ De pankoek antwurde: ‘Ik krûpte út 'e fette panne, krûpte 

troch de skoarstien, krûpte ûnder de hage en slûpte by in âld wyfke, in âld 

man en in wein fol minsken lâns. En ik kin dy ek foarby glûpe!'  

"Nee," sei de baarch en "hap," sei de baarch, en doe iet er de helte fan 'e 

pankoek. Hy liet de oare helte falle, dat kaam yn 'e modder telâne, en dêr 

sykje alle bargen noch nei. 

 

Boarne: Volksverhalen uit 

Friesland; oersetting:  

Ida Knobbe 

 

Oplossing kwis advintsmiddei: 1f, 2b, 3g, 4h, 5a, 6c, 7i, 8j, 9e, 10d 

Oplossing puzel Desimber-lekkers 

 

Fan in oantal leden hawwe wy heard, dat de puzel yn de novimber-Kritekoer 

net maklik wie! Dochs kenne jimme al it lekkers fêst wol! It (geve) Fryske 

wurd en/of de korrekte stavering wie faaks wol ris wat lêstich of minder 

bekend. Hjirûnder de goede antwurden: 

 

1. Fan Unox of HEMA (5,6)      RIKKE WOARST 

2. Fruitfreon fan nr. 11 (8)        APELFLAP 

3. Krûdich, mei of sûnder mangels (9)       SPEKULAAS 

4. Feest fan twa dagen (9)      KRYSTTIID 

5. Sêfte koeke, mei krûden en anys (7)   TAAIMAN 

6. Jenever trutsen op krûden (11)   BEARENBURCH 

7. Hite sitroendrank (5)     KWAST 

8. Nijjierswafeltsje út Grins en Drinte (9)  KNIEPERKE 

9. Langwerpich, fan blêdedaai en spiis (11)  BANKETSTAAF 

10. Ienpansgerjocht (8)     STAMPPOT 

11. Bolfoarmich op âldjiersjûn (9)   OALJEKOEK 

12. Stol (9)      KRYSTBÔLE 

13. Ytber kado yn’e skoech (14)    SÛKELADELETTER 

14. Tolve-oere-bubbels (9)    SJAMPANJE 

15. Waarme wyn, Dútsk (7)    GLÜHWEIN 

16. Miter-man (10)     SINTEKLAAS 

17. Hannenfol, lyts, krokant en healrûn (10)  KRÛDNOATEN 

18. 2023 wurdt 2024 (10)    JIERWIKSEL 

19. Waarme suvel mei kakao (11)   POEIERMOLKE 

20. Iten en drinke op it iis (5,2,5)   KOEKE EN ZOPIE 

21. Grien sop fan splitearten (5)   SNERT 

22. Rûn, fan daai, sûkelade of skûm (12)  KRYSTKRÂNSKE 

23. Stikje fan ‘e baarch (8)    MARSEPYN 
 

 

Fan boppe nei ûnderen stiet der: WAARME WINTERDAGEN WINSKE! 

KONTAKT 

Postadres 

Krite Mei Inoar Ien, p/a Langeweg 75, 4133 AT Vianen 

 

Bestjoer 

Foarsitter:     Pietie Westdijk-Kaastra, (06) 5316 4098, pcwestdijk@planet.nl 

Skriuwer:       Jan Piet Bergmans, (06) 2718 4195, j.p.bergmans@casema.nl 

Ponghâlder:  Harke Hofman, (0347) 377 703, harkemarga@gmail.com 

Bestjoerslid:  Gerrita Otten-Onrust, (06) 2519 0166, g.onrust1@gmail.com 

Bestjoerslid:  Trieneke Vos, (030) 6916 081, tvos51@kpnmail.nl 

 

Aldereinsaken   

Pietie Westdijk-Kaastra, (06) 5316 4098, pcwestdijk@kpnmail.nl 

Trieneke Vos, (030) 6916 081, tvos51@kpnmail.nl   

 

Assistinsje gearkomsten 

Nieske Schurer 

 

Bank 

NL05 INGB 000 0194 027 o.n.f. ‘Selskip Fryslân’ te Utert 

 

Ha jo in bydrage foar de Kritekoer?  

Graach ynleverje by de skriuwer! 

Slutingsdatum kopij:   

woansdei 6 maart 2024 

 

 

 

 

 

mailto:tvos51@kpnmail.nl

